
1. Matemaéaticas

1.1 Introducion

As matematicas atopanse en calquera actividade humana, desde o traballo cientifico ata as
expresidns culturais e artisticas, formando parte do acervo cultural da nosa sociedade. O razoa-
mento; a argumentacion; a modelizacién; o cofiecemento do espazo e do tempo; a organizacion
e optimizacién de recursos, formas e proporcions; a capacidade de prevision; o control da incer-
teza e 0 uso correcto da tecnoloxia dixital son caracteristicas das matematicas, pero tamén o
son a comunicacion, a perseveranza, a toma de decisions ou a creatividade. Asi pois, resulta im-
portante desenvolver no alumnado as ferramentas e os aspectos basicos das matematicas que
lle permitan desenvolverse satisfactoriamente tanto en contextos persoais, académicos e cien-

tificos como sociais e laborais.

O desenvolvemento curricular das matematicas fundaméntase nos obxectivos da etapa, pres-
tando especial atencién a adquisicion das competencias clave establecidas no perfil de saida do
alumnado ao termo do ensino basico. A devandita adquisicién é unha condicion indispensable
para lograr o desenvolvemento persoal, social e profesional do alumnado e constitie o marco de

referencia para a definicién dos obxectivos da materia.

O perfil de saida do alumnado ao finalizar o ensino bésico identifica o conxunto de competen-
cias, persoais, sociais e académicas que o alumnado ten que adquirir e desenvolver ao finalizar a
etapa. No que respecta as matematicas, o alumnado debera ser capaz de utilizar métodos indu-
tivos, dedutivos e l6xicos para recofiecer a natureza matematica dun problema, resolvelo e ana-
lizar criticamente as soluciéns, reformulando o procedemento se fose necesario. O alumnado
deberd ser capaz de interpretar e de transmitir os elementos méis relevantes dos procesos, ra-
zoamentos, demostraciéns, métodos e resultados matematicos de forma clara e precisa, en di-
ferentes formatos (gréficos, taboas, diagramas, férmulas, esquemas, simbolos...) e aproveitando
de forma critica a cultura dixital, incluida a linguaxe matematico-formal, con ética e responsabi-

lidade para compartir e construir novos cofiecementos.

As lifias principais na definicion dos obxectivos en matematicas son as destrezas socioafecti-
vas e a resolucién de problemas. Ademais, abordanse a formulacién de conxecturas, o razoa-
mento matematico, o establecemento de conexidns entre os distintos elementos matematicos
con outras materias e coa realidade e a comunicacion matematica, todo iso co apoio de ferra-

mentas tecnoloxicas. Estes grandes principios vertebran todo o curriculo.

Este documento pretende ser inclusivo, xa que tradicionalmente parte do alumnado percibiu
unha barreira ante a aprendizaxe das matematicas. Esta barreira esta asociada en gran medida a
ideas preconcibidas sobre esta materia, tanto no ambito individual ou social como pola aparicion
de emocidns negativas derivadas destas crenzas. A investigacion en didactica demostrou que o
rendemento na materia de Matematicas pode mellorar se se contrible a derrubar estes prexui-
Zos e a desenvolver emocidns positivas cara a ela. Por iso, o0 dominio de destrezas socioafectivas,
como identificar e manexar emocioéns, afrontar os desafios, manter a motivacion e a perseveranza
e desenvolver o autoconcepto, entre outras, permitiralle ao alumnado aumentar o seu benestar

xeral, construir resiliencia e prosperar como estudante de matematicas.

Doutra banda, resolver problemas non é s6 un obxectivo da aprendizaxe das matematicas,
sendn que tamén é unha das principais formas de aprender matematicas. Na resolucion de pro-
blemas destacan procesos como a capacidade de interpretacién, a traducion & linguaxe matema-
tica, a aplicacion de estratexias de resolucion, a avaliacion do proceso e a comprobacion da vali-
dez da solucién. Relacionado coa resolucion de problemas esta o pensamento computacional, a
andlise de datos, a organizacién loxica destes, a procura de soluciéns en secuencias de pasos
ordenados, a obtencién de solucidns con instruciéns que poidan ser executadas por unha ferra-
menta tecnoléxica programable, unha persoa ou unha combinacion de ambas, o que amplia a

capacidade de resolver problemas e promove o uso eficiente dos recursos e ferramentas TIC.

Os obxectivos relaciénanse entre si e foron agrupados ao redor de cinco bloques competen-
ciais segundo a slla natureza: resolucion de problemas (1 e 2), razoamento e proba (3 e 4), cone-
xioéns (5 e 6), comunicacion e representacion (7 e 8) e socioafectivo (9 e 10). As matematicas desta
etapa entroncan directamente coas matematicas de etapas anteriores, tanto en obxectivos e en
criterios de avaliacion como en contidos, proporcionando unha continuidade na aprendizaxe das

matematicas que respecta o desenvolvemento psicoloxico e o progreso cognitivo do alumnado.

O alcance destes obxectivos ao longo da etapa medirase a través dos criterios de avaliacién e
levarase a cabo mediante a mobilizacion dun conxunto de contidos que integran cofiecementos,
destrezas e actitudes que garanten un estandar minimo para todo o alumnado. Os contidos es-
trutdranse arredor do concepto de sentido matematico e organizanse en duas dimensiéns: cog-
nitiva e afectiva. Os sentidos enténdense como conxuntos de destrezas relacionadas con dife-
rentes ambitos: numérico, métrico, xeométrico, alxébrico, estocastico e socioafectivo. Estes sen-
tidos permiten empregar os contidos dunha maneira funcional proporcionando a flexibilidade
necesaria para establecer conexions entre os diferentes sentidos. Debe terse en conta que a or-
ganizacion dos contidos no curriculo non implica ningunha temporizacién nin orde cronoldxica no

seu tratamento na aula.

O sentido numérico caracterizase pola aplicacién do cofiecemento sobre numeracion e célculo
en distintos contextos e polo desenvolvemento de habilidades e modos de pensar baseados na
comprension, na representacion e no uso flexible dos numeros e das operaciéns, cun nivel de

precision progresivo.

O sentido da medida céntrase na comprension e comparacion de atributos dos obxectos do
mundo natural. Entender e elixir as unidades adecuadas para estimar, medir e comparar magni-
tudes, utilizar os instrumentos adecuados para realizar mediciéns, comparar obxectos fisicos e

comprender as relaciéns entre formas e medidas son o0s eixes centrais deste sentido.

O sentido espacial aborda a comprension dos aspectos xeométricos do noso mundo. Rexistrar
e representar formas e figuras, recofiecer as stas propiedades, identificar relaciéns entre elas,
situalas, describir os seus movementos, elaborar ou descubrir imaxes de formas e figuras, clasi-

ficalas e razoar con elas son elementos fundamentais do ensino e da aprendizaxe da xeometria.

O sentido alxébrico proporciona a linguaxe na que se comunican as matematicas. Ver o xeral
no particular, recofiecendo patréns e relaciéns de dependencia entre variables, expresandoas
mediante diferentes representacions. A modelizacién de situacions matematicas ou do mundo
real mediante expresions simbdlicas son caracteristicas fundamentais do sentido alxébrico, pero
tamén do pensamento computacional, o cal serve para formular, representar e resolver proble-
mas a través de ferramentas e conceptos propios da informatica. No sentido alxébrico, e por
razéns organizativas, incorporaronse dous puntos denominados «Pensamento computacional» e
«Modelo matematico», pero estes non deben abordarse exclusivamente neste bloque, senén du-

nha forma vertebral ao longo de todo o proceso de ensino da materia.

O sentido estocastico comprende a analise e a interpretacion de datos, a elaboracion de con-
xecturas e a toma de decisions a partir da informacion estatistica, da sta valoracioén critica e da

comprension e comunicacion de fendmenos aleatorios nunha ampla variedade de situacions.

O sentido socioafectivo integra cofiecementos, destrezas e actitudes para entender e manexar
as emocions, establecer e alcanzar metas tanto de maneira individual como en grupo, asi como
aumentar a capacidade de tomar decisions responsables e informadas. Todo isto encamifiado &
mellora do rendemento do alumnado nas mateméticas, a diminucion de actitudes negativas cara
a elas, a promocién dunha aprendizaxe activa e & erradicacion de ideas preconcibidas relaciona-
das co xénero ou co mito do talento innato indispensable. Para alcanzar estes fins podense de-
senvolver estratexias como darlle a cofiecer ao alumnado as contribucions das mulleres as ma-
teméaticas ao longo da historia e na actualidade, normalizar o erro como parte da aprendizaxe,
fomentar o dialogo equitativo e as actividades non competitivas na aula. Os contidos correspon-

dentes a este sentido deben desenvolverse ao longo de todo o curriculo de forma explicita.

Tanto os obxectivos como os criterios de avaliacion e os contidos estan desefiados para faci-
litar o desenvolvemento dunhas matematicas inclusivas que permitan constituir un todo que fa-
cilite a formulacion de tarefas complexas, individuais ou colectivas, en diferentes contextos, sig-
nificativas e relevantes, permitindo desenvolver os aspectos fundamentais das matematicas. Ao
longo de toda a etapa hase de potenciar o uso de ferramentas tecnoléxicas en todos os aspectos
do proceso de ensino e de aprendizaxe, xa que estas facilitan o desenvolvemento dos procesos

do quefacer matematico e fan posible fuxir de procedementos rutineiros.

As matematicas son unha ferramenta fundamental na maioria das areas do cofiecemento,
pero ademais tefien un gran valor en si mesmas, dado o seu caracter de linguaxe universal. Aten-
dendo & diversidade de motivacions e intereses sociais, culturais, académicos e tecnoléxicos, a
materia de Matematicas do ultimo curso da etapa configurouse en dlas opcions, A e B. As mate-
maticas A desenvolvense preferentemente mediante a resolucion de problemas, a investigacion
e a analise mateméatica de situacions da vida cotia, mentres que as matematicas B profundan,
ademais, nos procedementos alxébricos xeométricos, analiticos e estatisticos, incorporando con-

textos matematicos, cientificos e sociais.

1.2 Obxectivos

Obxectivos da materia

OBX1. Interpretar, modelizar e resolver problemas da vida cotia e propios das matematicas aplicando dife-
rentes estratexias e formas de razoamento para explorar distintas maneiras de proceder e obter posibles

soluciéns.

= Aresolucion de problemas constitle un eixe fundamental na aprendizaxe das matematicas, dado que non é s6 un
obxectivo senén tamén un proceso central na construcion do cofiecemento matematico. Tanto os problemas da
vida cotia en diferentes contextos como os problemas propostos no ambito das matematicas permiten ser cata-
lizadores de novo cofiecemento, xa que as reflexions que se realizan durante a sta resolucién axudan & construcién
de conceptos e ao establecemento de conexions entre eles. A través da resolucion de problemas, o alumnado ten

a oportunidade de adquirir, afianzar, aplicar e ampliar os seus cofiecementos.

= O desenvolvemento deste obxectivo implica usar o cofiecemento matematico que o alumnado posUe no contexto
da resolucién de problemas. Para iso é necesario proporcionar ferramentas de interpretacion e modelizacién como
diagramas, expresions simbdlicas, graficas..., técnicas e estratexias de resolucién de problemas como a analoxia
con outros problemas, a estimacion, o ensaio e erro, a resolucién de maneira inversa (ir cara atras), o tenteo, a
descomposicién en problemas mais sinxelos ou a busca de patréns que lles permitan tomar decisiéns, anticipar a

resposta, asumir riscos e aceptar o erro como parte do proceso.

OBX2. Analizar as soluciéns dun problema usando diferentes técnicas e ferramentas e avaliando as respostas
obtidas para verificar a sta validez e idoneidade desde un punto de vista matematico e a stia repercusion

global.

= A andlise das soluciéns obtidas na resolucién dun problema potencia a reflexién critica sobre a sua validez, tanto
desde un punto de vista estritamente matematico como desde unha perspectiva global, valorando aspectos rela-
cionados coa sostibilidade, a igualdade de xénero, o consumo responsable, a equidade ou a non-discriminacion,
entre outros. Os razoamentos cientifico e matematico seran as ferramentas principais para realizar esa validacion,
pero tamén o seran a lectura atenta, a realizacion de preguntas adecuadas, a eleccion de estratexias para verificar
a pertinencia das solucions obtidas segundo a situacién exposta, a conciencia sobre 0s propios progresos e a au-
toavaliacion.

= O desenvolvemento deste obxectivo comprende procesos reflexivos propios da metacognicién como a autoava-
liacion e a coavaliacion; a utilizacion de estratexias sinxelas de aprendizaxe autorregulada; o uso eficaz de distintas
ferramentas dixitais como calculadoras, follas de célculo ou programas matematicos sinxelos; a verbalizacion ou
explicacion do proceso, e a seleccién entre diferentes métodos de comprobacion de solucidns ou de estratexias

para estudar a validez destas.

OBX3. Formular e comprobar conxecturas sinxelas ou expor problemas de forma auténoma, recofiecendo o

valor do razoamento e a argumentacion para xerar novos cofiecementos.

= O razoamento e o pensamento analitico incrementan a percepcién de patréns, estruturas e regularidades, tanto

en situacions do mundo real como abstractas, favorecendo a formulacién de conxecturas sobre a sla natureza.

= Doutra banda, a formulacion de problemas é outro compofiente importante na aprendizaxe e no ensino das ma-
tematicas e considérase unha parte esencial do quefacer matematico. Implica a xeracion de novos problemas e
preguntas destinadas a explorar unha situacion determinada, asi como a reformulacién dun problema durante o

proceso de resolucion deste.

= A formulacién de conxecturas, a formulacion de novos problemas e a sia comprobacion ou resolucién poédense
realizar por medio de materiais manipulativos, calculadoras, software, representacions e simbolos, traballando
de forma individual ou colectiva a utilizacién do razoamento indutivo e dedutivo para formular argumentos ma-
tematicos.

= O desenvolvemento deste obxectivo implica formular e comprobar conxecturas, examinar a sta validez e refor-
mulalas para obter outras novas susceptibles de ser postas a proba, promovendo o uso do razoamento e a de-
mostracion como aspectos fundamentais das matematicas. Cando o alumnado expdn novos problemas, mellora o
razoamento e a reflexion, a vez que constrie o seu propio cofiecemento, o que se traduce nun alto nivel de com-

promiso e curiosidade, asi como de entusiasmo cara ao proceso de aprendizaxe das matematicas.

OBX4. Utilizar os principios do pensamento computacional organizando datos, descompofiendo en partes,
recofiecendo patrons, interpretando, modificando e creando algoritmos para modelizar situacions e resolver

problemas de forma eficaz.

= O pensamento computacional entronca directamente coa resolucién de problemas e coa formulacién de procede-
mentos, utilizando a abstraccion para identificar os aspectos mais relevantes e a descomposicion en tarefas mais
simples, co obxectivo de chegar a unha solucién do problema que poida ser executada por un sistema informatico.
Levar o pensamento computacional & vida diaria supdn relacionar os aspectos fundamentais da informatica coas

necesidades do alumnado.

= O desenvolvemento deste obxectivo fomenta a capacidade de utilizar o pensamento abstracto para simplificar os

elementos dun problema, creando modelos de situacions cotias, identificando os aspectos mais relevantes e

desenvolvendo unha secuencia de procesos que permitan a stia automatizacion e codificacion nunha linguaxe facil

para ser interpretado e executado por un sistema informatico.

OBX5. Recofiecer e utilizar conexidns entre os diferentes elementos matematicos interconectando conceptos

e procedementos para desenvolver unha visién das matematicas como un todo integrado.

= A conexion entre os diferentes conceptos, procedementos e ideas matematicas achega unha comprensiéon mais
profunda e duradeira dos cofiecementos adquiridos, 0 que proporciona unha visién mais ampla sobre o propio
cofiecemento. Percibir as matematicas como un todo implica estudar as slas conexions internas e reflexionar
sobre elas, tanto as existentes entre os bloques do saber como entre as matematicas de distintos niveis ou as de
diferentes etapas educativas.

= O desenvolvemento deste obxectivo implica enlazar as novas ideas matematicas cos cofiecementos previos, reco-
fiecer e utilizar as conexiéns entre os distintos elementos matematicos empregados na resolucién de problemas

e comprender como unhas ideas se constrien sobre outras para formar un todo integrado.

OBX6. Identificar as matematicas implicadas noutras materias e en situacions reais susceptibles de ser abor-
dadas en termos matematicos, interrelacionando conceptos e procedementos para aplicalos en situacidons

diversas.

= Recofiecer e utilizar a conexiéon das matematicas con outras materias, coa vida real ou coa propia experiencia
aumenta a bagaxe matemética do alumnado. E importante que o alumnado tefia a oportunidade de experimentar
as matematicas en diferentes contextos (persoal, escolar, social, cientifico e humanistico), valorando, tanto his-
térica como actualmente, a contribucion destas & resolucién dos grandes obxectivos globais de desenvolvemento,
con perspectiva historica.

= A conexion entre as matematicas e outras materias non debe limitarse unicamente aos saberes conceptuais, senén
que debe ampliarse aos procedementos e &s actitudes, de forma que todo o cofiecemento matematico poida ser
transferido e aplicado a outras materias e a diversos contextos. Asi, o desenvolvemento deste obxectivo supén o
establecemento de conexidns entre ideas, conceptos e procedementos matematicos con outras materias e coa

vida real e a sua aplicacion na formulacion, discusion e resolucién de diversas situacions problematizadas.

OBX7. Representar, de forma individual e colectiva, conceptos, procedementos, informacion e resultados

matematicos usando diferentes tecnoloxias, para visualizar ideas e estruturar procesos matematicos.

= A forma de representar ideas, conceptos e procedementos en matematicas é fundamental. Ten dous aspectos
que convén ter en conta; por unha banda, a representacion dun resultado, e, por outra, a representacién dos
procesos que se realizan durante a practica das matematicas.

= O desenvolvemento deste obxectivo da lugar & adquisicién dun conxunto de representaciéns matematicas que

amplian significativamente a capacidade para interpretar e resolver problemas da vida real.

OBX8. Comunicar de forma individual e colectiva conceptos, procedementos e argumentos matematicos
usando unha linguaxe oral, escrita ou grafica e utilizando a terminoloxia matematica apropiada, para lles dar

significado e coherencia as ideas matematicas.

= A comunicacion e o intercambio de ideas con claridade e coherencia é unha parte esencial da educacion cientifica

e matematica. A través da comunicacion, as ideas convértense en obxectos de reflexion, perfeccionamento,

discusion e rectificacion. Comunicar ideas, conceptos e procesos contrible a colaborar, cooperar, afianzar e xerar
novos coflecementos.

= O desenvolvemento deste obxectivo comporta expresar e transmitir feitos, ideas, conceptos e procedementos de
forma oral, escrita e grafica, con veracidade e precision, utilizando a terminoloxia matematica adecuada, de ma-

neira que se lles dea significado e coherencia as ideas.

OBX9. Desenvolver destrezas persoais identificando e xestionando emocidns, pofiendo en practica estrate-
xias de aceptacion do erro como parte do proceso de aprendizaxe e adaptandose ante situaciéns de incerteza

para mellorar a perseveranza na consecucion de obxectivos e 0 gozo na aprendizaxe das matematicas.

= Resolver problemas mateméticos ou retos mais globais en que intervefien as matematicas debe ser unha tarefa
gratificante. A adquisicion de destrezas emocionais dentro da aprendizaxe das matematicas diminde a ansiedade
e a inseguridade e fomenta o benestar do alumnado, a regulacion emocional e o interese pola sua aprendizaxe.

= O desenvolvemento deste obxectivo implica identificar e xestionar as emocions, recofiecer fontes de tensions, ser
perseverante, pensar de forma critica e creativa, crear resiliencia e manter unha actitude proactiva ante novos

retos matematicos.

OBX10. Desenvolver destrezas sociais recofiecendo e respectando as emocions e as experiencias dos demais,
participando activa e reflexivamente en proxectos en equipos heteroxéneos con roles asignados para cons-
truir unha identidade positiva como estudante de matematicas, fomentar o benestar persoal e grupal e

crear relaciéns saudables.

= Traballar valores como o respecto, a tolerancia, a igualdade ou a resolucién pacifica de conflitos, a vez que se
resolven distintos retos matematicos desenvolvendo destrezas de comunicacion efectiva, de planificacion, de in-
dagacion, de motivacion e de confianza nas suas propias posibilidades, permitelle ao alumnado mellorar a auto-
confianza e normalizar situacions de convivencia en igualdade, creando relacions e contornas de traballo sauda-
bles.

= O desenvolvemento deste obxectivo supén mostrar empatia polos demais, establecer e manter relacions positi-
vas, exercitar a escoita activa e a comunicacion asertiva, traballar en equipo e tomar decisiéns responsables. Asi
mesmo, debe fomentarse a ruptura de estereotipos e ideas preconcibidas sobre as matematicas asociadas a cues-

tiéns individuais, por exemplo, as asociadas ao xénero ou a aptitude innata para as matematicas.

1.3 Criterios de avaliacion e contidos

Primeiro curso

Materia de Matematicas

1° curso

Bloque 1. Sentido numérico

Criterios de avaliacién Obxectivos

= CALL Interpretar problemas matematicos organizando e relacionando os datos dados e elaborando OBX1

representacions matematicas que permitan atopar estratexias para a sta resolucion.

= CAL2. Resolver problemas matematicos mobilizando os cofiecementos necesarios e aplicando as fe- OBX1

rramentas e as estratexias apropiadas.

= CAL3. Expor variantes dun problema dado modificando algun dos seus datos ou algunha das suas OBX3
condicions.
= CAL.4. Recofiecer situaciéns susceptibles de ser formuladas e resoltas mediante ferramentas e es- OBX6

tratexias matematicas, establecendo e aplicando conexiéns entre o mundo real e as matematicas e
usando os procesos inherentes & investigacion cientifica e matematica: inferir, medir, comunicar,

clasificar e predicir.

= CALDS. Identificar conexions coherentes entre as matematicas e outras materias, recofiecendo a OBX6

achega das matematicas ao progreso da humanidade.

Contidos

= Célculo.

Utilizacién do célculo para resolver problemas da vida coti4d adaptando a estratexia e o tipo de célculo ao ta-

mafio dos ndmeros.
= Cantidade.
Identificacion, comprensién e representacion de cantidades con nimeros enteiros.
— Expresién de cantidades mediante numeros enteiros, fraccions, decimais e raices cadradas exactas en contextos
da vida cotia coa precision requirida.

Recofiecemento e aplicacion de diferentes formas de representacion de nimeros naturais e enteiros, incluida a

recta numérica.

— Resolucion de problemas en diferentes contextos, seleccionando a representacién mais adecuada dunha mesma
cantidade (natural, enteiro, decimal ou fraccion).
= Sentido das operacidns.
— Aplicacion de estratexias de calculo mental para resolver operacidons con nimeros naturais, fraccions e de-
cimais.
Identificacion e aplicacion das operacions con nimeros enteiros, fraccionarios ou decimais Utiles para resolver
situacions contextualizadas.

Resolucién de problemas contextualizados con operaciéns combinadas de nimeros naturais, enteiros, fraccio-
narios e decimais, tendo en conta a xerarquia e aplicando as propiedades adecuadas para realizar os calculos

de maneira eficiente.
= Relacioéns.

Utilizacién de factores, multiplos e divisores. Factorizacion en niUmeros primos para resolver problemas, me-

diante estratexias e ferramentas diversas, incluido o uso da calculadora.
Comparacion e ordenacion de fraccions, decimais e porcentaxes de maneira eficiente.
= Razoamento proporcional.

Comprension e representacion de razéns e proporcions en relacions cuantitativas.

Paxina 9 de 17



CONSELLERIA DE CULTURA,
XUNTA EDUCACION, FORMACION

DE GALICIA | PROFESIONAL E UNIVERSIDADES

Recofiecemento de magnitudes directamente proporcionais. Calculo e significado da constante de proporcio-

nalidade directa.

—  Comprensioén e utilizacion de porcentaxes na resolucion de problemas.

Bloque 2. Sentido da medida

Criterios de avaliacién Obxectivos

= CAZ2.1 Investigar e comprobar conxecturas sinxelas de forma guiada analizando patréns, propiedades OBX3

e relacions.

= CA2.2. Modelizar situacions e resolver problemas de forma eficaz interpretando e modificando algo- OBX4
ritmos.

= CA2.3. Recofiecer e usar as relacions entre os cofiecementos e as experiencias matematicas for- OBX5

mando un todo coherente.

= CA2.4. Realizar conexions entre diferentes procesos matematicos aplicando cofiecementos e expe- OBX5
riencias.
= CA25. Representar conceptos, procedementos e resultados matematicos usando diferentes ferra- OBX7

mentas e valorando a sua utilidade para compartir informacion.

Contidos

= Magnitude.
Recofiecemento das magnitudes e das suas diferentes unidades de medida. Uso dos factores de conversion.
Eleccién das unidades e operacions adecuadas en problemas que impliquen medida.
Estimacion de medidas coa precision adecuada a cada situacion.

= Medicion.

Deducion, interpretacion e aplicacion das principais formulas para obter lonxitudes e areas en formas planas.

Bloque 3. Sentido espacial

Criterios de avaliacion Obxectivos

= CA3.L Interpretar problemas matematicos organizando e relacionando os datos dados e elaborando OBX1

representacions matematicas que permitan atopar estratexias para a sta resolucion.

= CA3.2. Modelizar situaciéns e resolver problemas de forma eficaz interpretando e modificando algo- OBX4
ritmos.
= CA3.3. Recofiecer e usar as relacions entre os cofiecementos e as experiencias matematicas for- OBX5

mando un todo coherente.

= CA3.4. Realizar conexions entre diferentes procesos matematicos aplicando cofiecementos e expe- OBX5

riencias.

= CA3.5. Recofiecer situacions susceptibles de ser formuladas e resoltas mediante ferramentas e es- OBX6
tratexias matematicas, establecendo e aplicando conexiéns entre o mundo real e as matematicas e
usando os procesos inherentes & investigacion cientifica e matematica: inferir, medir, comunicar,

clasificar e predicir.

= CA3.6. Identificar conexidéns coherentes entre as matematicas e outras materias recofiecendo a OBX6

achega das matematicas ao progreso da humanidade.

= CA3.7. Representar conceptos, procedementos e resultados matematicos usando diferentes ferra- OBX7

mentas e valorando a sta utilidade para compartir informacion.

Contidos

= Figuras xeométricas de dlas e tres dimensiéns.
— Descricion de figuras planas e dos seus elementos caracteristicos: &ngulos, rectas e puntos notables.
— Clasificacion das figuras xeométricas planas en funcion das stas propiedades ou caracteristicas.

— Construcién de figuras xeométricas con ferramentas manipulativas e dixitais, como programas de xeometria

dinamica, realidade aumentada etc.
= Localizacién e sistemas de representacion.

— Localizacion e descricion de relacions espaciais: coordenadas cartesianas e outros sistemas de representacion.

Uso de ferramentas tecnoloxicas.

Bloque 4. Sentido alxébrico

Criterios de avaliacion Obxectivos
= CA4.l. Comprobar a correccion matematica das solucions dun problema. OBX2
= CA4.2. Comprobar a validez das solucions dun problema e elaborar respostas coherentes no con- OBX2

texto exposto, avaliando o seu alcance e a sta repercusion desde diferentes perspectivas (de xénero,

de sostibilidade, de consumo responsable etc.).

= CAA4.3. Expor variantes dun problema dado modificando algin dos seus datos ou algunha das suas OBX3
condicions.
= CAA4.4. Recofiecer patréns, organizar datos e descompofier un problema en partes mais simples fa- OBX4

cilitando a sua interpretacion computacional.

= CA4.5. Modelizar situacions e resolver problemas de forma eficaz interpretando e modificando al- OBX4
goritmos.
= CAA4.6. Recofiecer situacions susceptibles de ser formuladas e resoltas mediante ferramentas e es- OBX6

tratexias matematicas, establecendo e aplicando conexiéns entre 0 mundo real e as matematicas e
usando os procesos inherentes & investigacion cientifica e matematica: inferir, medir, comunicar,

clasificar e predicir.

= CA4.7. Comunicar informacion utilizando a linguaxe matematica apropiada para describir, explicar e OBX8

xustificar razoamentos, procedementos e conclusions.

= CAA4.8. Recofiecer e empregar con precision e rigor a linguaxe matematica presente na vida cotia. OBX8

Contidos

= Modelo matematico.

—  Traducién de expresiéns da linguaxe cotia que representan situacions reais a linguaxe alxébrica, e viceversa.

Célculo do valor numérico dunha expresion alxébrica.
Uso de modelos matematicos para representar e comprender situacions da vida cotia.
Deducién de conclusions razoables sobre unha situacion da vida cotid unha vez modelizada.
= Variable.
Comprensién do concepto de variable. Variable dependente e independente.
= |gualdade e desigualdade.
Uso da alxebra simbdlica para representar relacions lineais en situacions da vida cotia.

Identificacion e aplicacion da equivalencia de expresions alxébricas na resolucion de problemas baseados en

relacions lineais.
Procura de soluciéns de ecuacions lineais. Contextualizacion das devanditas solucions.
Uso da tecnoloxia para comprobar as soluciéns dunha ecuacion.

= Relaciéns e funciéns.

Aplicacion e comparacién das diferentes formas de representacién dunha relacion lineal. Coordenadas carte-

sianas.

Identificacion de funciodns, lineais ou non lineais e comparacién das suas propiedades a partir de taboas, gréaficas
ou expresions alxébricas.

Modelizacidn das relacions lineais en distintas situacions da vida real.
Representacion da recta a partir da sUa ecuacion en problemas contextualizados.
Uso da alxebra simbdlica para a representacion e a explicacion de relacions matematicas.
— Deducién da informacion relevante dunha funcién mediante o uso de diferentes representaciéns simbdlicas.
= Pensamento computacional.
Xeneralizacioén e transferencia de procesos de resolucion de problemas a outras situacions.
Identificacion de estratexias para a interpretacion e a modificacion de algoritmos.

Uso de calculadoras gréaficas e software especifico para a construcion e interpretacion de gréaficas.

Bloque 5. Sentido estocastico

Criterios de avaliacion Obxectivos
= CAB5.L Investigar e comprobar conxecturas sinxelas de forma guiada analizando patréns, propiedades OBX3
e relacions.

= CAb.2. Recofiecer patrons, organizar datos e descomporier un problema en partes mais simples faci- OBX4

litando a sUa interpretacién computacional.

= CAb5.3. Modelizar situacions e resolver problemas de forma eficaz interpretando e modificando algo- OBX4
ritmos.
= CAb.4. Recorfiecer situacions susceptibles de ser formuladas e resoltas mediante ferramentas e es- OBX6

tratexias matematicas, establecendo e aplicando conexiéns entre o mundo real e as matematicas e
usando os procesos inherentes & investigacion cientifica e matematica: inferir, medir, comunicar,

clasificar e predicir.

= CAbL.5. Identificar conexions coherentes entre as matematicas e outras materias, recofiecendo a OBX6

achega das matematicas ao progreso da humanidade.

= CABb.6. Representar conceptos, procedementos e resultados matematicos usando diferentes ferra- OBX7

mentas e valorando a sua utilidade para compartir informacion.

= CA5.7. Comunicar informacién utilizando a linguaxe matematica apropiada para describir, explicar e OBX8

xustificar razoamentos, procedementos e conclusions.

= CADb.8. Recofiecer e empregar con precision e rigor a linguaxe matematica presente na vida cotia. OBX8

Contidos

= Organizacion e analise de datos.

Concepto de poboacion, mostra e individuo. Variables cualitativas e cuantitativas.
Recollida, organizacion e tratamento de datos de variables unidimensionais. Frecuencias.
Andlise e interpretacién de tiboas e gréaficos estatisticos de variables cualitativas e cuantitativas en contextos
da vida real.
Elaboracion das representacions graficas mais adecuadas a cada caso para visualizar como se distriblen os
datos, interpretalos e obter conclusions razoadas. Uso de procedementos manuais e tecnoléxicos (calculadora,
folla de célculo, programas informaticos...).

— Medidas de centralizacion: interpretacion e calculo.

— Uso da calculadora e outras ferramentas tecnoldxicas para o calculo analitico das medidas de centralizacion,

asi como a sUa interpretacion en situacions da vida real.

Bloque 6. Sentido socioafectivo

Criterios de avaliacion Obxectivos

= CAG6.1. Recofiecer a achega das matematicas ao progreso da humanidade e a sta contribucién a su- OBX6

peracion dos retos que demanda a sociedade actual.

= CAB6.2. Xestionar as emociéns propias e desenvolver o autoconcepto matematico como ferramenta OBX9

para xerar expectativas positivas ante novos retos matematicos.

= CA6.3. Mostrar unha actitude positiva e perseverante aceptando a critica razoada ao lles facer fronte OBX9

as diferentes situacions de aprendizaxe das matematicas.

= CAG6.4. Colaborar activamente no traballo en equipo respectando diferentes opiniéns, comunican- OBX10
dose de maneira efectiva, pensando de forma critica e creativa e tomando decisiéns e xuizos infor-

mados.

= CAB6.5. Participar na reparticion de tarefas que deban desenvolverse en equipo, achegando valor,| OBXI0
favorecendo a inclusién, a escoita activa, asumindo o rol asignado e responsabilizdndose da propia

contribucién ao equipo.

Contidos

= Crenzas, actitudes e emocions.
Fomento da curiosidade, da iniciativa, da perseveranza e da resiliencia cara & aprendizaxe das matematicas.
Recofiecemento das emocidns que intervefien na aprendizaxe, como a autoconciencia e a autorregulacion.

Desenvolvemento da flexibilidade cognitiva para aceptar un cambio de estratexia cando sexa necesario e trans-

formar o erro nunha oportunidade de aprendizaxe.
= Traballo en equipo e toma de decisions.
Técnicas cooperativas para optimizar o traballo en equipo e compartir e construir cofiecemento matematico.
Condutas empéticas e estratexias de xestion de conflitos.
= Inclusién, respecto e diversidade.
Promocién de actitudes inclusivas e aceptacién da diversidade presente na aula e na sociedade.

Recofiecemento da contribucién das matematicas ao desenvolvemento dos distintos ambitos do cofiecemento

humano desde unha perspectiva de xénero.

1.4 Orientacions pedagoxicas

A intervencion educativa na materia de Mateméaticas desenvolvera o seu curriculo e tratara de
asentar de xeito gradual e progresivo nos distintos niveis da etapa as aprendizaxes que lle faci-
liten ao alumnado o logro dos obxectivos da materia e, en combinacion co resto das materias,

unha adecuada adquisicién das competencias clave e o logro dos obxectivos da etapa.

Neste sentido, no desefio das actividades, o profesorado tera que considerar a relacion exis-
tente entre os obxectivos da materia e as competencias clave a través dos descritores operativos
do perfil de saida e as lifias de actuacion no proceso de ensino e aprendizaxe que se presentan
nos puntos seguintes e seleccionar aqueles criterios de avaliacion do curriculo que se axusten &
finalidade buscada, asi como empregalos para verificar as aprendizaxes do alumnado e o seu nivel

de desempefio.

Relacion entre os obxectivos da materia de Mateméaticas e as competencias clave a través dos
descritores operativos do perfil de saida establecidos no anexo |

Obxectivos Competencias clave
da materia CCL CP STEM CD CPSAA cc CE CCEC
OBX1 1-2-3-4 2 5 3 4
OBX2 1-2 2 4 3 3
OBX3 1 1-2 1-2-5 3
OBX4 1-2-3 2-3-5 3
OBX5 1-3 2-3 1
OBX6 1-2 3-5 4 2-3 1
OBX7 3 1-2-5 3 4
OBX8 1-3 1 2-4 2-3 3 3
OBX9 5 1-4-5 2 3
OBX10 5 3 3 1-3 2-3

LiAas de actuacion no proceso de ensino e aprendizaxe

— As matematicas como instrumento para explicar e comprender a nosa contorna. Débenselle
proporcionar ao alumnado situacions reais e préximas & sUa realidade cotia nas que o contido
e 0s procesos matematicos cobren significado. Para iso, pddese acudir as aplicaciéns e & utili-
zacion que outras ciencias fan do cofiecemento matematico. Neste contexto, o uso de tarefas
de modelizacion matematica pode resultar especialmente significativo, dado que o alumnado
terd unha especial relevancia na construcion da sta aprendizaxe mostrando a aplicabilidade e

a funcionabilidade das matematicas e a stia conexion co mundo que o rodea.

— A achega de exemplos cos que o alumnado se sinta familiarizado favorecera unha actitude
moito mais positiva cara & sta formacion. Explicar a transcendencia dos novos contidos na
aprendizaxe do alumnado farao mais consciente do seu proceso de formacion. Divulgar a
achega de cada unha das partes das matematicas ao progreso social contribuira a que o alum-

nado se involucre na sta aprendizaxe.

— Aaprendizaxe a través da resolucidn de problemas. As estratexias de resolucion de problemas
constitien unha das lifias principais dentro da actividade matematica. Resolver problemas non
debe ser soamente un dos obxectivos das matematicas, sendn un dos principais procedemen-

tos para a sua aprendizaxe. A discusion de situacions susceptibles de abordarse a través do

razoamento matematico e os distintos métodos para a sta resolucion son un punto de partida
e unha xustificacidn para a construcién de conceptos e procesos matematicos, asi como unha

oportunidade para que o alumnado aplique 0s seus cofiecementos e os amplie.

O pensamento computacional como un elemento intimamente ligado ao pensamento mate-
matico. A utilizacién na aula de actividades que promovan o pensamento computacional enri-
guecerd o proceso de ensino e aprendizaxe estimulando a creatividade e potenciando a capa-
cidade de razoamento. Tanto 0 pensamento matematico como o computacional implican o
recofiecemento de patréns, a descomposicion de procesos, o desefio de algoritmos, a modeli-
zacion e a necesidade de explorar diferentes formas de resolucion. Esta descomposicién de
procesos en partes mais sinxelas, asi como a progresividade no nivel de dificultade & hora de
abordar os problemas, faran medrar a autoestima do alumnado en relacién coas matematicas,

ao ser mais consciente da suUa evolucion.

O fomento do traballo en equipo. A resolucién de moitas situacions problematizadas necesi-
tara de algo mais ca dun simple traballo individual, requirird compartir cofiecementos, capa-
cidades, destrezas e esforzos. Esta modalidade € unha estratexia que lle permite ao alumnado
desenvolver diversas competencias tanto no eido intelectual como social. O traballo en equipo
vai incrementar a motivacion, reforzar a autoestima, estimular a creatividade, aumentar a au-
tonomia, promover a reflexion, fomentar a responsabilidade, intercambiar experiencias e fa-

vorecer as habilidades sociais.

O uso de distintas metodoloxias que tefian en conta os diferentes ritmos de aprendizaxe do
alumnado promoveran o traballo en equipo, favoreceran a capacidade de aprender por si mes-
mos e desenvolveran as habilidades necesarias que lle permitan seguir aprendendo ao longo
da vida. E necesario que o alumnado adquira os cofiecementos matematicos a través de dife-
rentes métodos e medios, tanto para a sta aplicacion posterior como para fortalecer o seu
propio proceso de aprendizaxe. O material manipulativo, os xogos e as ferramentas tecnolo6-
xicas seran fundamentais para contribuir a unha mellor representacién e comprensién dos

conceptos e deberan convivir e complementar outros materiais presentes na aula.

A contribucion a formar cidadans e cidadas competentes social e emocionalmente. E necesario
presentar as matematicas desde unha perspectiva socioemocional e promover o desenvolve-
mento de destrezas que lle permitan ao alumnado autoxestionar as stas emocions, aumentar
a capacidade de tomar decisions de forma critica, valorar opinions distintas as propias, reco-
fiecer o erro como un elemento enriquecedor e dinamizador da aprendizaxe, diminuir as acti-
tudes negativas cara & materia e erradicar calquera sentimento de desigualdade por razén de
xénero. Resultara de grande utilidade o cofiecemento do desenvolvemento historico das ma-

tematicas e das contribucions das mulleres e dos homes ao longo da historia na actualidade.

— O uso de estratexias que permitan traballar transversalmente a comprension lectora, a ex-
presion oral e escrita, a comunicacion audiovisual, a competencia dixital, o emprendemento, o
fomento do espirito critico e cientifico, a educacién emocional e en valores, a igualdade de
xénero e a creatividade. A transversalidade resulta fundamental para mellorar a aprendizaxe
e promover o desenvolvemento de actitudes criticas e reflexivas no alumnado. Traballar de
xeito transversal os conceptos anteriores vai permitir que o alumnado descubra a importancia
e a utilidade do aprendido, mostrando asi unha actitude mais favorable e incrementando deste
xeito a sta motivacion. Na formacion integral do alumnado sera fundamental integrar conti-
dos de distintas areas de cofiecemento nos cales se deberd mobilizar todo tipo de competen-

cias e ferramentas.

— A avaliacién continua como parte fundamental do proceso de ensino e aprendizaxe. A sla fi-
nalidade é mellorar tanto os procesos de ensino como os de aprendizaxe. Debera atender &
diversidade do alumnado empregando procedementos e instrumentos de avaliacion variados
e adaptados as distintas situacions de aprendizaxe. Resultard unha ferramenta de seguimento
que proporcionara unha informacién moi importante para poder intervir sobre todos os ele-
mentos que forman parte dos procesos de ensino e de aprendizaxe. Esta informacion permitira
tomar decisiéns que redunden nunha mellora da atencion a diversidade, na prevencién das
dificultades de aprendizaxe e na posta en practica de mecanismos de reforzo tan pronto como
se detecten estas necesidades, e estaran encamifiadas a garantir a adquisicion das competen-

cias necesarias para continuar o proceso formativo.

